
Gustavo de Maeztu Museoak ongietorria eman nahi dio arteaz, edertasunaz eta kultu-
raz gozatu nahi duen jende guztiari. Nafarroako Errege-erreginen Jauregian kokatua 
dago, hots, XII. mendeko eraikina da (Egako Granadako Dukeen Jauregia ere esaten 
zaio) eta kasu paregabea da Nafarroako arkitektura zibil erromanikoan. Hasierako 
egituraren zati handi bat kontserbatu du, bai eta ondare-balio handiko elementuak 
ere, hala nola Errolanen eta Ferragut erraldoiaren arteko borroka irudikatzen duen 
kapitel historiatua edo fatxada nagusian buru diren erdi-puntuko lau arkuak.  
 
Gustavo de Maeztu y Whitney (Gasteiz, 1887 - Lizarra, 1947) artista polifazetikoaren 
ondarearen zati handi bat dago Museoan gordea. Izan ere, Espainiako Gerra Zibila 
piztean, Lizarran kokatzea erabaki zuen. Artista bidaiazale eta jakin-nahia, aitortu 
egin zitzaion gizarteaz zuen ikuspegi moderno eta kosmopolita, Erregenerazio-
nismo ildoari lotua. Garai hartako artista eta pentsalari ospetsuekin izan zuen ha-
rremana, adiskidantza, bai eta bere auzokide apalenekin ere. Bere jakin-mina 
hainbat arlotan pausaturik, hala nola Historian, Antropologian, Literaturan,  

GUSTAVO DE  
MAEZTU MUSEOAK 
ONGIETORRIA  
EMATEN DIZU



Antzerkian, Zineman eta Filosofian, Gustavo de Maeztu pertsona maitatua eta mi-
retsia izan zen, eta artista eredugarria ere ondotik etorritako artistentzat. Idazlea, 
eszenografoa, komediantea, bai eta toreroa ere, arrakasta handiz landu zituen 
olio-pintura, horma-pintura eta grabatua.  
 
Gustavo de Maezturen pinturaren estiloa tradizio kostunbristaren eta berrikuntza 
abangoardistaren artean kokatua dago. Haren margolanak giro erromantikoz bete-
rik daude, sinbolismo maila handikoak dira eta baliabide modernistak erabiltzen 
ditu. Konposizioak monumentalak dira, eta protagonistei nola halako eternitate 
kutsua ematen die. Emakumea behin eta berriz agertzen da pintorearen lanetan; 
emakumearen irudia indartsua da, gizarte-arau zaharretatik askatua eta bere bu-
ruaz segurua. Gustavo de Maezturen gizarte espainiarrean, emakumeak esparru 
pribatuan zokoratua jarraitzen zuen, nabarmen baztertua gizonaren aldean. “Auzi 
soziala” kontzeptua hasi zen, bai eta lan prozesu luze eta bukagabea hasi ere, au-
kera berdintasunaren eta autonomiaren alde.   

EVA 1915

Olioa oihal gainean 112,5 x 87 cm.
Lan sinbolikoa.

TESTUINGURUA 
Margolan hau biluzia aztertzeko lan akademikotik urruntzen da eta emetasunari 
zein duintasunari buruzko balio sinbolikoa hartzen du.  
 
Izenburua lehen emakumearen irudi biblikoari dago lotua, baina begi bistakoa da 
irudikapen tradizionalaz haratago doala eta edozein emakumeren irudikapena 
dela, hau da, denboraz gaindikoa, eta ahalduntzeari lotutako emakumezkotasuna-
ren kontzeptuaren filosofiaren irudikapen esanguratsua.   
 
Artearen historiak gai honetaz utzi dizkigun beste kasu askotan ez bezala, Gustavo 
de Maezturen "Eva" ez dago bekatuari lotua. Ez dago aukerarik ohiko irakurketa-
rako, ez baitugu ikusten, ez sugerik, ez sagarrik. Adan ere ez dago protagonistaren 
ondoan, eta emakumea da gure begiraden arretaren hartzaile bakarra, gizonez-
koen agintetik askatu izanagatik zoriontsu balego bezala. Evak irabazi du eta irri-
barretsu ageri da, bere buruaz seguru, bere bizitzaren zein erabakien jabe, indar 
eta autonomia balioei lotutako bere emakumezkotasunaz harro.  
 
DESKRIBAPENA 
Evaren irudia monumentala da, ez digu begiratzen, eta dotoreziaz eta berez bira-
tua du aurpegia. Anatomia sendoa du, emakumearen gorputzari loturiko klixee-
tatik urrun. Bere bularra ezker eskuarekin ezkutatzen duela dirudi. Keinu horrek 
irudia Venus lotsatiaren ideia klasikora hurbiltzen badu ere, gorputzaren gainera-
koa ikusgai dago, estalkirik eta konplexurik gabe.  
 



EVA

Ezpain zein begi makilatuek eta ile-orrazkerak nahiz keinu lotsagabe eta desafiat-
zaileak "femme fatale" ideia ekar diezagukete gogora, garaiko emakumearen arke-
tipo gisa. Kontzeptu hori bera interpretatu daiteke, emakumearen sexualitatea 
asmo ilunei lotuz; edota kontrara, emakumearen irudia ahalduntzearekin, indepen-
dentziarekin eta erabakitasunarekin lotzen da. Ziurrenera, kulturalki bidelagun di-
tugun aurreiritzien mendean egonen da, ziur aski aurreiritzi horietaz jakitun izan 
gabe.  
 
BALIABIDE TEKNIKOAK 
Ohi denez, Gustavo de Maezturen obran, irudi protagonistak monumentaltasunez 
gurutzatzen du konposizio osoa, mihisearen formatuaz haratago jotzeko, hutsune-
rik gabe haren buruaren gainetik eta belaunen gainetik moztua. 
Atzealdeko paisaia sotila (zeinean, elementu arkitektoniko jakin batzuek eszena 
jauregi-lorategi batean kokatuko bailuketen) horizontal apalen bidez dago egitura-
tua eta irudian ezarritako bertikaltasunari kontrajarrita. Artistak kontraste kroma-
tikoarekin jokatu du, hots, batetik, emakumearen larruazalaren tonu beroak, 
efektua ezpain gorrietan areagotuta, eta bestetik, Eva inguratzen duen giroari da-
rizkion tonu urdin berdexka erromantikoak. 
 
Hala planteamenduari nola baliabide plastikoei erreparatuta, margolana manifestu 
bat da, lan ausarta, modernotasun eternoz betea.   

LA MUSA 
NOCTURNA  
1918-19

Olioa oihan gainean 204,5 x 150 cm.
Estilo erromantikoko margolana.

TESTUINGURUA 
"La musa nocturna" izenburuak adierazten digu margolanak asmo alegorikoa duela, 
gai erromantiko nagusietako bat landuta: gaua, alegia.  
 
Margolana "La Noche" izenburua zeraman zazpi metroko konposizio handi baten 
zatia zen, Gustavo de Maeztuk kontzeptu horri –gauari– egin nahi izan baitzion go-
razarre. Hala gaiak nola margolanaren itxura orokorrak lotu egiten gaituzte garaiko 
artistek garatutako estetika oso bati: gauaren estetikari, gaueko koloreei eta 
forma begetalei.  
 
DESKRIBAPENA 
Gorputz osoko emakume batek zeharkatzen du konposizioa, margolanaren ezke-
rraldea hartuta, gala-arropaz eta buru-oihal beltzaz jantzia. Eskuen keinua dotorea 
eta adierazkorra da. Haren begiradak giro urdinean bildutako paisaia gozatzera 
gonbidatzen gaitu, irudiaren tonu beroekin kontraste handia eskainita.  
 
Landare-motiboz osaturiko egitura ilunak bildua du eszena bere osoan, konposizio 
itxi bat sortuta. Dena dago markoaren barnean sartua, ezerk ere ez du ihes egiten, 



LA MUSA NOCTURNA

emakumearen eskuin eskuak baizik ez; konposizio-keinu hori emakumearen jantzia-
ren dandarrarekin orekatzen da. Horren bidez, arreta irudian pausatzea lortu zuen 
Gustavo de Maeztuk eta, horrekin batera, intimitate handiagoko sentsazioa sortu.   
 
BALIABIDE TEKNIKOAK 
Antzerki-foku batetik baletor bezala, argia emakumearen irudian dago pausatua. 
Haren begiradak soinekoaren dandarreraino garamatza eta, hantxe, lotu egiten 
gatzaizkio eszena inguratu eta landare-motiboz osaturik dagoen marko ilunari.   
 
Ohartzen gara Gustavo de Maeztuk uste baino gehiago konposatzen duela geome-
triari begira.  Zirkulu gisako bat dago konposizioan: izan ere, emakumearen alda-
kan hasita, begiz ibilbidea eginen dugu soinekoan behera eta lurraren forma 
kurboarekin lotuko dugu, mendiarekin batzeraino igotzen dena. Gero, emakumea-
ren ezker eskuarekin itzultzen da, harik eta berriz ere aldaka topatzen duen arte. 
Dena dago egon behar den lekuan. Ez al da liluragarria? 
 
Misterioz betetako margolan honen gako batzuk argitu ditugu; bertan, emakumea-
ren irudia artista eta olerkariendako inspirazioaren ikurra da.  

MI HERMANA 
MAR˝A 1924

Olioa oihal gainean 184 x 174 cm.
Izaera autobiografikoko margolana.

TESTUINGURUA 
Gustavok sakon miresten zuen bere arreba María, hots, funtsezko pertsona izani-
koa emakumearen eskubideen defentsan, XX. mendearen lehen erdian. Agerian 
dago margolanari darion erretratu izaera. Izan ere, protagonistaren aurpegiak ez 
du inola ere zerikusirik pintorearen beste konposizio batzuetako emakume sinboli-
koekin. Margolan honetan pertsona erretratatuaren identitatea da funtsezko gaia.  
 
María de Maeztu y Whitney (Gasteiz, 1881- Mar del Plata, 1948) humanista, pedago-
goa, irakaslea eta hezitzailea izan zen eta emakumea Espainian goi-mailako hez-
kuntzan sartzearen aldeko mugimenduko burua. Europan barna ibili zen, tokian 
tokiko hezkuntza-sistemetatik ikasteko, hezkuntzaren berrikuntza abian jartzeko 
eta, horren baitan, emakumea esparru publikoan eta intelektualean txertatzearen 
alde egiteko. 1915ean, Madrilgo “Residencia de Señoritas” sortu zuen; 1926an, beste 
batzuekin batera, “Lyceum Club Femenino” erakundea; horrez gain, Unibertsita-
teko Emakumeen Espainiazko Federazioko burua izan zen.  
Emakumearen hezkuntza, lanbide eta kultura arloko garapenaren gidaria, eta ema-
kume-botoaren aldekoa Espainian, María de Maeztu intelektual ospetsua eta era-
gintsua izan zen, ezinbestekoa emakumearen autonomiaren eta presentzia 
sozialaren historiarako.   
 
DESKRIBAPENA 
Protagonistak margolanaren eskuin erdia hartua du eta jarrera sosegatua. Soila 
eta dotorea aldi berean, lekua utzi du tonu ameslariz osaturiko paisaia begiesteko, 



MI HERMANA MAR˝A

leiho baten bitartez ikusten duguna. Maríaren estudioaren intimitatean gaude. 
Atzealdeko giroaren koloreak, beharbada, gauaz eta espiritu erromantikoaz mintzo 
dira, Maríaren irudiaren kolore sorta arreagoekin eta errealistagoarekin 
kontrastean. 
 
Erretratuaren generoan ohikoa denez, lehen planoan kokaturiko objektu batzuk 
pertsona erretratatuaz mintzo zaizkigu: hortxe ikusten ditugu folio zuriak, koader-
noak, liburuak, tintontzi eta bi luma eta, era berean, Maríaren sepia koloreko ar-
gazki bat, birreta eta toga jantzita, eta portzelana koloretsuko luxuzko pitxerra. 
 
BALIABIDE TEKNIKOAK 
Margolana egiteko pintzelkada enpastatua da, hau da, trinkoa eta bolumenduna. 
Horrela, bolumenak nabarmentzen dira eta testura irudikatuei intentsitate handia-
goa ematen zaie.  
 
Maríaren aurpegia fintasun bereziz tratatua dago. Pintzelkada finagoa da margola-
naren gainerakoan baino. Bera behatzen duenari zuzentzen dio protagonistak bere 
begirada, begi txikiekin, zertxobait malenkoniatsuak. Beharbada, horrela, María de 
Maezturen sakontasun intelektuala geldituko da islaturik. 
 
Margolanean, Gustavo de Maeztuk bere maisutasuna erakusten du pintura-gene-
roei bere helburuen arabera ekiteko. Margolanak, gainera, María de Maezturen lan 
zoragarria ezagutzeko parada ematen du. 

LA TIERRA 
IBÉRICA 1916



Olioa oihal gainean 225 x 600 cm.
Eduki sinboliko handiko  
lan kostunbrista.




































